R E L A C I O N PËR
PROJEKTLIGJIN “PËR DISA NDRYSHIME DHE SHTESA NË LIGJIN NR.9136, DATË 11.9.2003 ‘PËR MBLEDHJEN
E KONTRIBUTEVE TË DETYRUESHME TË SIGURIMEVE SHOQËRORE DHE SHËNDETËSORE NË REPUBLIKËN
E SHQIPËRISË’, TË NDRYSHUAR”
I.
QËLLIMI I PROJEKTLIGJIT DHE OBJEKTIVAT QË SYNOHEN TË ARRIHEN
Ky projektligj propozohet në mbështetje të neneve 78 dhe 83, pika 1, të Kushtetutës dhe synon rregullimin e deklarimit të pagës për efekt të kontributit shoqëror dhe shëndetësor për tatimpaguesit që ushtrojnë aktivitet ekonomik si profesionist të lirë, si dhe përjashtimin nga detyrimi i pagesës së kontributeve shoqërore dhe shëndetësore të personave të papaguar të të vetpuësuarit.
II.
ARGUMENTIMI I PROJEKTLIGJIT LIDHUR ME PËRPARËSITË, PROBLEMATIKAT, EFEKTET E PRITSHME
Ky projektligj propozohet për të qënë në linjë me ndryshimet e bëra në ligjin nr.10383, datë 24.2.2011, “Për sigurimin e detyrueshëm të kujdesit shëndetësor në Republikën e Shqipërisë”, të ndryshuar, si dhe në ligjin nr.7703, datë 11.5.1993, “Për sigurimet shoqërore në Republikën e Shqipërisë”, të ndryshuar.
Ndryshimet e propozuara në dy ligjet e fundit duhet të reflektohen dhe të pasqyrohen edhe në ligjin nr.9136/2003, ligj i cili përcakton rregullat e mbledhjes së kontributeve nga administrata tatimore.
Miratimi i këtij projektligji do të sjellë një ndryshim të rëndësishëm, për sa i përket mbledhjes së kontributeve të sigurimeve shoqërore dhe shëndetësore për subjektet që ushtrojnë aktivitet si profesionistë të lirë, siç mund të jenë: avokatët, noterët, mjekët, kontabilistët, stomatologët, arkitektët, etj.
Një i vetëpunësuar paguan kontribute për sigurimin shëndetësor, me normën prej
3,4%, bazuar në dyfishin e pagës minimale që është 44 000 lekë, si dhe paguan kontribut  shoqëror mbi pagën mininamle, me normën prej 23%.
Ndërkohë, nëse ky individ do të ishte i punësuar në një subjekt tjetër tatimor, do të paguante kontribut shëndetësor, në bazë të pagës bruto të deklaruar, në masën
3,4% si dhe kontribute shoqërore në masën   24.5% mbi pagën bruto. Në rast se paga  bruto  është  më  e  madhe  se  paga  maksimale,  për  efekt  të  pagesës  së
kontributeve, kontributet paguhen mbi pagën maksimale.
Ky trajtim i diferencuar krijon shtrembërim në kontribute mes një të vetëpunësuari dhe një të punësuari, që merr një pagë të caktuar për ushtrimin e profesionit, si i punësuar në një subjekt tatimor.
Me anë të këtij propozimi synohet që të arrihet eleminimi i shtrembërimeve në trajtimin e pagesës së kontributit shëndetësor për të vetëpunësuarit, profesionistë të lirë.
Duke  iu  referuar  përkufizimit  në  aktet  ligjore  e  nënligjore  të  termit  “  i vetëpunësuar” kuptimi është referenca te një individ, i cili gjen vetë hapësira të vetëpunësimit nëpërmjet sipërmarrjes së vet dhe iniciativës së vet ekonomike.
Pikërisht për këtë arsye, në sistemin fiskal “ i vetëpunësuari” ka një trajtim ndryshe për efekt të pagimit të kontributeve të sigurimeve shoqërore dhe shëndetësore. Qëllimi ligjor për caktimin e detyrimit të pagesës së kontributeve, qoftë edhe minimale, lidhet me detyrimin e sigurimit të përfitimeve minimale për pension dhe akses në kujdesin shëndetësor shtetëror.
Tabela e mëposhtme jep diferencat midis bazës dhe normës së taksimit të një të
punësuari dhe një të vetëpunësuari.
Kategoria
I punësuar
Kontributet

Norma % I
punësuar/punonjës


Baza
Dysheme
Tavan
shoqërore
9.5/15.0
Paga bruto
22000 LEK
97030 LEK
Kontributet
shëndetësore
1.7/1.7
Paga bruto
jo
jo
I vetëpunësuar
Kontributet
shoqërore
23

Paga
minimale
jo
Jo
Kontributet
shëndetësore
3.4

Dy paga
minimale
jo
jo
Në kategorinë e të vetëpunësuarit, sipas përkufizimit ekzistues, përfshihen edhe tatimpaguesit, të cilët ofrojnë shërbime si profesionistë të lirë, të tillë si noter, doktor, farmacist, avokat, inxhinier, vlerësues pasurish, etj., të cilët gëzojnë të njëjtin  trajtim  fiskal,  megjithëse  me  të  ardhura  më  të  larta,  sikurse  një  i vetëpunësuar në sektorin e tregtisë, zejtarisë, etj.
Nëse do të krahasojmë një të punësuar në një kompani X, që merr një pagë prej
100 mijë lekësh në muaj, dhe një avokat, rezulton se, me normat në fuqi, baza e llogaritjes së kontributeve është, si më poshtë:
	Kontribute
	I punësuar
	Avokat

	Kontribute shoqërore
	23,772
	5,060

	Kontribute shëndetësore
	3,400
	1,496

	Total
	27,172
	6,556


Pra, një avokat paguan 6 556 lekë në muaj kontribute, ndërsa i punësuari paguan
27 172 mijë lekë në muaj.
Pikërisht për të hequr këtë shtrembërim fiskal propozohet ky ndryshim në të treja ligjet që lidhen me pagesën dhe normat e kontributeve, të cilat, në finale, janë në përfitim të vet profesionistëve të lirë, sepse, duke kontribuar më shumë sot, në sistemin e kontributeve, do të marrin më shumë përfitime si në pensione edhe në sistemin shëndetësor.
Ndryshimi tjetër i rëndësishëm në këtë projektligj lidhet me dhënien e diskrecionit të Këshillit të Ministrave që të përcaktojë rastet dhe detyrimin e pagesës së kontributeve për punonjësit e papaguar të familjes. Synimi është që me vendim të Këshillit të Ministrave të hiqet një barrë finanaciare për pagesën e kontributevev nga personat e papaguar të familjes, për një kategori të caktuar biznesesh. Kjo, për arsye se në bazë të ligjit të procedurave tatimore, në rast konstatimi të mospagesës së kontributeve nga kjo kategori, zbatohen penalitetet e ligjit.
III.  VLERËSIMI I LIGJSHMËRISË, KUSHTETUESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektligji është mbështetur në nenet 78, 83, pika 1, dhe neni 155, të Kushtetutës.
IV.
VLERËSIMI
I
SHKALLËS
SË
PËRAFRIMIT
ME
ACQUIS COMMUNAUITAIRE (PËR PROJEKTAKTET NORMATIVE)
Projektligji nuk synon përafrimin me legjislacionin komunitar.
V.
PËRMBLEDHJE  SHPJEGUESE  E  PËRMBAJTJES  SË  PROJEKT- AKTIT
Në nenin 1, propozohet të bëhet një rregullimin ku t’i delegohet Këshillit të Ministarve të përcaktojë detyrimin e pagesës dhe mospagesës së kontributeve për punonjësit ë papaguar të familjes.
Personat juridikë dhe fizikë ushtrojnë veprimtari ekonomiko-tregtare vetëm pas regjistrimit të tyre, në përputhje me ligjin nr. 9723, datë 3.5.2007 “Për Qendrën Kombëtare të Regjistrimit”.  Dy ditë pune pas regjistrimit në Qendrën Kombëtare të Regjistrimit, personi juridik dhe fizik duhet të deklarojë në organin tatimor listën e të punësuarve, me pagën përkatëse, përfshirë dhe listën e punonjësve të papaguar të familjes së personit fizik mbi moshën 16 vjeç, me të cilët ai punon e bashkëjeton ligjërisht  dhe për sa më sipër propozohet që kategoria e fundit e tatimpaguesve të përcaktohet me vendim të Këshillit të Ministrave. Synimi është që t’i lihet diskrecionit të Këshillit të Ministrave që të përcaktojeë rastet kur është i detyrueshëm detyrimi i pagesës së kontributeve për punonjësit e papaguar të familjes, me qëllimin në vetvete, që një kategori e caktuar të përjashtohet nga kjo barrë.
Ndryshimi është bërë në nenin 10, të ligjit 104/2014, i cili ka përcaktuar se: “Kontributi llogaritet dhe paguhet mbi pagën bruto, brenda kufijve të pagës minimale,  në  shkallë  vendi,  dhe  pagës  maksimale,  për  efekt  kontributi  për sigurimet shoqërore, miratuar me vendim të Këshillit të Ministrave, e cila është në fuqi në datën 31.12.2014. Pas datës 1.1.2015, paga maksimale, për efekt kontributi indeksohet në të njëjtën kohë dhe në atë masë që indeksohet paga minimale, në shkallë vendi. Kontributi minimal për personin e punësuar, punëdhënësin dhe të vetëpunësuarin është i barabartë dhe llogaritet mbi bazën e pagës minimale në shkallë vendi.”
Për të siguruar këtë përputhshmëri me ligjin nr.7703, propozohet që në pikën 1, të nenit 8, “Llogaritja e kontributeve për punëmarrësin”, të bëhet ndryshimi i mëposhtëm.
1. Kontributet e detyrueshme të sigurimeve shoqërore të punëdhënësit për punëmarrësin dhe kontributet e vetë punëmarrësit llogariten sipas nivelit të përcaktuar mbi pagën bruto të punëmarrësit, dhe shtesat e tjera me karakter të përhershëm,  që  lindin  nga  marrëdhëniet  e  punës,  brenda  një  page  bruto minimale dhe nivelit maksimal të pagës për efekt të llogaritjes së kontributeve të sigurimeve shoqërore që përcaktohen nga Këshilli i Ministrave
Me ndryshimet e propozuara në nenin 4, të këtij projektligji, përmbajtja e nenit 9 bëhet:
Kontributet e detyrueshme të sigurimeve shoqërore për personin e vetëpunësuar, përfshirë punëdhënësin e vetëpunësuar dhe punonjësin e papaguar të familjes për tatimpaguesit e përcaktuar nga Këshilli i Ministrave, llogariten sipas nivelit të parashikuar si përqindje mbi pagën minimale të miratuar për efekt të llogaritjes së kontributeve të sigurimeve shoqërore dhe shëndetësore, të përcaktuar nga Këshilli i Ministrave.
Kontributet e detyrueshme të sigurimit shëndetësor për personin e vetëpunësuar, përfshirë punëdhënësin e vetëpunësuar dhe punonjësin e papaguar të familjes për tatimpaguesit e përcaktuar nga Këshilli i Ministrave, llogariten sipas nivelit të parashikuar si përqindje mbi dyfishin e pagës minimale të miratuar për efekt të llogaritjes së kontributeve të sigurimeve shoqërore dhe shëndetësore.
Për kategori të veçanta personash, të cilët kryejnë veprimtari ekonomike profesionale, përfshirë edhe punonjësit e papaguar të familjes që punojnë e bashkëjetojnë me të vetëpunësuarin, profesionet, paga për efekt të llogaritjes të kontributeve të detyrueshme, të sigurimeve shoqërore dhe të sigurimit shëndetësor, si dhe kriteret e përcaktimit të saj, caktohen nga Këshilli i Ministrave.
2. Në rast se veprimtaria ekonomike ndërpritet për një periudhë, vlera e kontributit për  t’u  paguar  zvogëlohet  përpjesëtimisht,  në  përputhje  me  formulën  e përcaktuar në udhëzimet e Ministrit të Financave, të nxjerra në zbatim të këtij ligji.
Ne nesin 5 të projektligjit, parashikohet se Shkeljet e dispozitave të këtij ligji, që përbëjnë kundërvajtje administrative dhe gjobat përkatëse përcaktohen në ligjin nr.9920, datë 19.5.2008 “Për procedurat tatimore në Republikën e Shqipërisë”.”
VI.
INSTITUCIONET DHE ORGANET QË NGARKOHEN PËR ZBATIMIN E KËTIJ AKTI
Për zbatimin e këtij projekt-ligji, ngarkohet Drejtoria e Përgjithshme e Tatimeve, Instituti i Sigurimeve Shoqërore dhe Fondi i Sigurimit të Detyrueshëm të Kujdesit Shëndetësor.
VII.
PERSONAT DHE INSTITUCIONET QË KANË KONTRIBUAR NË HARTIMIN E PROJEKT-AKTIT
Ky projektligj është hartuar nga Ministria e Financave.
VIII. RAPORTI I VLERËSIMIT TË TË ARDHURAVE DHE SHPENZIMEVE BUXHETORE
Ky projektvendim shoqërohet me efekte financiare pozitive, në masën rreth 1,1 miliardë lekë.
KËSHILLI I MINISTRAVE


